
				এই পাতাটির মুদ্রণ সংশোধন করা প্রয়োজন। 
' & R বংশ-পরিচয় ।
সুযোগ্য জ্যেষ্ঠ পুত্ৰ শ্ৰীমান রাজেশকান্তের হস্তে সম্পত্তি-পরিচালনের ভার অর্পণ করিয়াছেন। ইনি ও ইহার ভ্রাতৃদ্বয় জনসমাজে কুমার আখ্যায় অভিহিত ।
রাজেশকান্ত প্রেসিডেন্সী কলেজে অধ্যয়নকালে ভগ্নস্বাস্থ্য হওয়ায় বিশ্ববিদ্যালয়ের শিক্ষা ত্যাগ করিতে বাধ্য হইয়াছিলেন এবং তিন বৎসর নানা স্থানে থাকিয়া স্বাস্থ্য লাভ করেন । এক্ষণে সুস্থদেহে বিষয়কাৰ্য্য পরিচালনায় ব্ৰতী হইয়াছেন । পিতার ন্যায় ইনিও দেশের শিল্প ও ব্যবসায়ের উন্নতির দিকে বিশেষ আগ্রহশীল এবং নানা দেশহিতকর কাৰ্য্যে অবসরকাল ক্ষেপণ করিয়া থাকেন। অনেক সময়েই ইনি স্বগ্রামে অবস্থিতি করিয়া পল্লীর উন্নতি-বিধানে যত্নবান থাকেন । ইহার চেষ্টায় চৌগ্রামের অনেক উন্নতি সাধিত হইয়াছে। চৌগ্রাম হাই স্কুল স্থাপনে ইহার যথেষ্ট শিক্ষানুরাগ প্ৰদৰ্শিত হইয়াছে। প্ৰজাগণের সুখ-দুঃখের প্রতি সতত দৃষ্টি রাখিয়া সম্পত্তি-পরিচালনে ইনি যশঃ অর্জন করিয়াছেন। বিনয় সৌজন্য অবিলাসিত ও সামাজিকতাগুণে ইনি পিতার পদাঙ্ক অনুসরণ করিয়া সকলের প্রীতি অৰ্জন করিয়াছেন ।
রাজেশকান্ত ময়মনসিংহ কালীপুরের জমিদার শ্ৰীযুক্ত নরেন্দ্ৰকান্ত লাহিড়ী চৌধুরীর কন্যা শ্ৰীমতী সুধাময়ী দেবীকে বিবাহ করিয়াছেন।
মধ্যম শ্ৰীমান রবীন্দ্ৰকান্ত বি-এস-সি পরীক্ষায় উত্তীর্ণ হইয়া উচ্চতর শিক্ষালাভ করিয়াছেন। নলডাঙ্গার সুপ্ৰসিদ্ধ লাহিড়ী-বংশের শ্ৰীমতী শান্তিলতা দেবীর সহিত ইহার বিবাহ হইয়াছে।
রমণীকান্তের কনিষ্ঠ পুত্ৰ শ্ৰীমান রমেন্দ্ৰকান্ত প্রেসিডেন্সি কলেজে অধ্যয়ন করিতেছেন। শিক্ষার প্রতি ইহার বিশেষ অনুরাগ দৃষ্ট হয়।
জ্যেষ্ঠা কন্যা শ্ৰীমতী ইন্দুপ্রভার সহিত বলিহারের কুমার বিমলেন্দু রায় বি-এ মহোদয়ের বিবাহ হইয়াছে, মধ্যম শ্ৰীমতী মতিপ্রভার সহিত

